
Sjïehteladteme byjrehtimmie  
barnehusesne
Såemies aejkien maanah geerve aath dååjroeh man åvteste pol-
lise daarpesje dejgujmie soptsestidh.

Jis såvma datne leah vædtsoehvoetem, seksuelle daaresjimmiem 
jallh jeatjah bysvehtsdahkoeh dååjreme jallh vuajneme, maahtah 
gohtjesovvedh Statens barnehusese.  
 
Desnie pollise sæjhta sjïehteladteme byjrehtimmiem hööltedh. 
Barnehuset ij pollisestasjovnine vååjnh, jïh pollise mij desnie  
barka lea gåårveldhkie sïejhme vaarjojne

Mij sjïehteladteme byjrehtimmie?

Gosse sååjhtoe maanah jïh noerh leah meatan itjmies  
bysvehtsaamhtesinie, pollise daarpesje dejgujmie soptsestidh 
dan bïjre maam leah dååjreme jïh guktie lea dejgujmie. Daate 
gohtjesåvva sjïehteladteme byjrehtimmie. Byjrehtimmie lea 
gorredimmie vïhnestimmeste jïh byjrehtimmiem videjovasse 
baantede ihke datne edtjh slyöhpedh reaktan båetedh jis reak-
ta-aamhtese sjædta. Njoelkedassh guktie edtja sjïehteladteme 
byjrehtimmieh tjïrrehtidh. Nöörjen laakh (Straffeprosesselaake § 
239) njoelkedasside sjïehteladteme byjrehtimmiej bïjre stuvrieh.  

Gïem barnehusesne byjrehte?

Gosse sjïehteladteme byjrehtæmman gohtjesovvh dellie dan 
åvteste vihkele pollisese datnine soptsestidh. Sïjhtebe daejredh 
maam datne leah sååjhteme dååjredh jïh guktie lea datnine.
Mijjen luvnie maahtah jearsoe domtedh. Gaajhkesh mah barne-
husesne barkeminie leah vaane maanajgujmie jïh noerigujmie 
soptsestidh. Mijjieh gellie maanah gaavnesjibie fïerhten biejjien 
mijjen barkosne.



Gie datnem dåerede?

Såemies aejkien eejhtegh eah maehtieh jïjtsh maanah  
barnehusese dåeriedidh. Daate dan åvteste eejhtegh eah edtjh  
daejredh pollise edtja maanajgujmie soptsestidh. Dan åvteste 
akte jeatjah geerve almetje maahta datnem barnehusese  
dåeriedidh. Daamtaj lohkehtæjja jallh akte almetje maam  
hijvenlaakan damth.

Mænngan datne leah barnehusese båateme pollise dov  
eejhtegidie soptseste gusnie datne leah.
 

Biejjien mijjieh datnem  
byjrehtibie

Gosse barnehusese båatah pollise sæjhta datnine soptsestidh 
jïjtse tjïehtjelisnie. Jis ih daaroen soptsesth jallh tuhtjh bööremes 
jeatjah gïelesne soptsestidh datne jïjtse toelhkem åadtjoeh.

Datne aaj beapmoem jïh jovkemesem åadtjoeh.

Videjove

Tjïehtjelisnie gusnie pollisine soptsesth desnie mikrofovne jïh 
kamera. Tjoeje jïh guvvie soptsestallemistie sertiestuvvieh jeatjah 
tjïehtjelasse. Desnie jeatjah almetjh tjahkasjieh mah dov  
aamhtesinie berkieh jïh meatan fulkieh. Mijjieh aaj  
soptsestallemem filmadibie videjovasse. 

Dan åvteste edtjh slyöhpedh jïjtjemdh orresistie tjïelkestidh jis 
reakta-aamhtese sjædta. Videjove juakasåvva dejgujmie mah 
edtjieh dov aamhtesinie barkedh.



Dåaktere jïh baeniedåaktere

Såemies aejkien pollise sæjhta dåaktere jallh baeniedåaktere 
edtja datnem goerehtidh. Dan åvteste dov kråahpe aaj maahta 
maam akt soptsestidh maam leah dååjreme jïh guktie lea datnine. 
Barnehuset dovne baeniedåakterem jïh dåakterem åtna mah 
maehtieh datnem goerehtidh.    

Mij byjrehtimmien mænngan 
sjugniehtåvva?

Byjrehtimmien mænngan barnehuset jïh pollise soejkesjem dat-
nine darjoeh dan bïjre mij edtja guhkiebasse  
sjugniehtovvedh. Såemies aejkien maanavaarjelimmie aaj meatan 
soejkesjem dorje. 

Gellie maanah bååstede båetieh barnehusese mænngan dah leah 
desnie orreme. Naakenh dagke reaksjovnh utnieh destie maam 
leah dååjreme, jïh sijhtieh maaje viehkiem utnedh nåake domtesi 
bïjre soptsestidh. Mijjieh daesnie jïh edtjebe datnem viehkiehtidh 
jïh maehtebe datnine soptsestidh gaajhken bïjre man bïjre  
daarpesjh mijjine soptsestidh.




